
Pous Franciskus is skuldig aan 
Kinderhandel, Verkragting en Moord. 
Sondag 20 Julie 2014, 7:28 

 

Gister is die verweerders pous Franciskus Bergoglio, Katolieke Jesuïtiese hoofgeneraal Adolfo 
Pachon en die aartsbiskop van Canterbury, Justin Welby, skuldig bevind aan verkragting, marteling, 
moord en handel in kinders. Vyf regters van die Internasionale Geregshof vir Gemeenregtelike Sake 
(IGGS) in Brussel het vasgestel dat die oortredings so onlangs soos 2010 plaasgevind het. Sedert 
Maart verlede jaar het meer as 48 ooggetuies na vore gekom om voor die IGGS te getuig oor die 
verweerders se doen en late as lede van die Kinderofferande-kultus van die Negende Satanistiese 
Kring. 

Die Kinderofferhande-kultus van die Negende Satanistiese Kring het blykbaar kinders geoffer by 
Rooms-Katolieke katedrale in Montreal, New York, Rome, Skotland, Londen, Carnarvon Castle in 
Wallis, ŉ ongeopenbaarde Franse chateau in Holland, asook by Kanadese Katolieke en Anglikaanse 
Indiaanse residensiële skole in Kamloops, Brits-Columbië en Brantford, Ontario, Kanada. 
Die Kinderofferhande-kultus van die Negende Satanistiese Kring het blykbaar boomryke woude wat 
in privaat besit is in die VSA, Kanada, Frankryk en Holland gebruik vir hul “mensejagpartytjies” vir 
hooggeplaastes van die wêreld wat lede van Europese koninklike families ingesluit het. Tieners is na 
wat verneem word verwerf deur die Mafia, en daarna kaal uitgetrek, verkrag, gejag en vermoor. Die 
hoofaanklaer het gesê: “Die Katolieke Kerk is die wêreld se grootste instelling en blyk kop in een mus 
te wees met die Mafia, regerings, polisie en howe dwarsoor die wêreld.” 

Twee adolessente vroue het aan die IGGS vertel dat Pous Franciskus hulle verkrag het, terwyl hy 
deelgeneem het aan offerandes van kinders.  Agt ander ooggetuies het hulle aantygings dat hulle 
getuies was van verkragting en kinderofferandes bevestig. Die Negende Satanistiese Kring het na 
bewering bymekaargekom in die Lente  van 2009 en 2010 in landelike Holland en België.  

http://beforeitsnews.com/celebrities/2014/07/pope-francis-found-guilty-of-child-trafficking-rape-murder-2465728.html
http://beforeitsnews.com/celebrities/2014/07/pope-francis-found-guilty-of-child-trafficking-rape-murder-2465728.html
http://beforeitsnews.com/r2/?url=http://www.youtube.com/watch?v=-A1o1Egi20c


Volgens  ŉ geseëlde dokument wat uit die Vatikaan se argiewe verkry is, is daar na bevinding tekens 
dat Pous Francois skuldig is aan satanistiese kinderofferhande rituele, terwyl hy diens gedoen het as  
ŉ Argentynse priester en biskop.  ŉ Tweede rekord gedateer 26 Desember 1967, naamlik die 
Magisterial Privilege het na bewering getoon hoedat daar van elke nuwe pous verwag is om aan die 
Negende Satanistiese Kring se rituele offerandes van pasgebore kinders deel te neem en hulle bloed te 
drink. Die dokumente is aan die IGGS voorgelê deur ŉ prominente Vatikaanse amptenaar en  ŉ 
voormalige werknemer van die Vatikaanse kurie. 

Verlede maand het ŉ speurder van die Ierse staatspolisiediens voor vyf regters en 27 jurielede getuig 
dat merke op die bene van omtrent 796 kinders wat aangetref is in ŉ rioolput van Ierse Rooms-
Katolieke nonne, aandui dat hulle in ŉ ritueel doodgemaak is. Die getuie het verklaar dat forensiese 
kundiges bevestig het dat die onthoofding en die verwydering van ledemate van die babas in die 
massagraf ooreenstem met die tipiese tekens van rituele moorde of kinderofferandes. 

ŉ Dokumentêre program op die BBC het ŉ vyftig jaar oue skandaal van kindersmokkelary deur die 
Rooms-Katolieke Kerk in Spanje onthul. Meer as 300 000 babas is van hulle ouers gesteel tot en met 
die 1990’s. Daar is aan ma’s gesê dat hulle babas dood is en in massagrafte begrawe is. Die Katolieke 
Kerk het na bewering $20 miljard dollar uit die aannemings gemaak. 

Nog ŉ getuie het verklaar dat hy teenwoordig was tydens Pous Franciskus se vergaderings met die 
militêre faksie gedurende Argentinië se Vuil Oorlog in die 1970’s. Volgens die getuie het Pous 
Franciskus gehelp om 30 000 kinders van vermiste politieke gevangenes na ŉ internasionale 
kindersmokkelarykring te smokkel, wat gedryf is deur die kantoor by die Vatikaan. 

Die Spesiale ABC Nuusprogram het daarop gesinspeel dat die duiwel woonagtig is in die Vatikaan. 
“Dokumente uit die Vatikaan se geheime argiewe wat aan die hof voorgelê is, toon duidelik dat die 
Jesuïete vir eeue ŉ vooraf-uitgewerkte plan gehad het om ontvoerde pasgebore babas in rituele te 
vermoor en hulle bloed te drink” het die IGGS se hoofaanklaer aan vyf internasionale regters en 27 
jurielede gesê. “Die plan is gebore uit ŉ verdraaide idee om geestelike krag te put uit die lewensbloed 
van onskuldiges en so politieke stabiliteit van die pousdom in Rome te verseker. Die optrede is nie net 
menseslagting nie, maar ook sistemies en geïnstitusionaliseerd van aard. Dit blyk dat dit sedert ten 
minste 1773 uitgevoer is deur die Rooms-Katolieke Kerk, Jesuïete en elke pous.” 

ŉ Voortdurende en staande ondersoek is van stapel gestuur om ander wat betrokke is by moontlike 
misdade wat deur die IGGS blootgelê is, te ondersoek en aan te kla. Die Staande Kommissie van 
Ondersoek na Kindersmokkelary en Rituele Offerandes is geskeduleer om op 1 September 2014 met 
hul ondersoek te begin. Daar word verwag dat verdere regsprosedures gaan volg. 

Die 48 ooggetuies het die skuldiges geïdentifiseer as Katolieke pouse Franciskus Bergoglio, Johannes 
Paulus II en Josef  Ratzinger; die Anglikaanse Verenigde Kerk van Kanada en amptenare van die 
Katolieke Kerk, insluitende kardinale en die Katolieke Jesuïtiese hoofgeneraal Adolfo Pachon; 
Koningin Elizabeth en Prins Phillip van die Verenigde Koninkryk, die Anglikaanse aartsbiskop van 
Canterbury, Justin Welby en Regter Fulford van die hooggeregshof; in die Nederlande: Hollandse en 
Belgiese kardinale en koninklikes insluitende die Hollandse kroonprins, Alfrink Bernhard, Koning 
Hendrik, gade van Koningin Wilhelmina van Holland, Koningin Beatrix, haar pa en onderkoning, 
prins Johan Friso en sy vrou, Mabel Wisse Smit, voormalige ministers, die hoof van die Hollandse 
weermag, die adjunk-sekretaris van die Raad van die State; amptenare van die Kanadese, Australiese, 
VK- en VSA-weermagte en -regerings  insluitende die VSA se CIA, sowel as prominente ministers 

van die regering, regters, politici en sakemanne van die VSA, België, Holland, Kanada, Australië, 
Frankryk, Ierland en die VK. 

Lasbriewe vir inhegtenisname namens die Mense teen Bergoglio en andere is uitgereik op 19 Julie 
2014. Hofrekords sal vir eers geslote bly volgens gister se persverklaring van die ITCCS 
(Internasionale Tribunaal vir Misdade van Kerk en Staat). Die eerste IGGS-hofsitting het 50 000 
vermiste Kanadese kinders van inheemse herkoms geïdentifiseer. Die hof het afgesluit met 
skuldigbevindings van 40 hooggeplaastes van regoor die wêreld, waaronder Koningin Elizabeth.    

Die 50 000 kinders van inheemse herkoms het vermis geraak by daardie Kanadese residensiële skole 
wat hoofsaaklik in Katolieke besit is. Meer as 34 terreine met massagrafte is geïdentifiseer by 
sommige van die 80 inheemse residensiële skole dwarsoor Kanada. Sedert 2008 het Koningin 
Elizabeth en die Kanadese Regering voortdurend die ITCCS se versoeke vir opgrawings geweier.  

Die moontlike rede is nie  ŉ verrassing nie. Koningin Elizabeth en Prins Phillip is skuldig bevind aan 
die verdwyning van 10 kinders van inheemse herkoms van die Kamloops residensiële skool in Brits- 
Colombië op 10 Oktober 1964. Ouers het sedertdien nog nie weer hulle kinders gesien nie. Die 
regsgeding blyk ook die rede te wees vir Pous Ratzinger se bedanking. Getuienis van daardie sake kan 
gevind word in Kevin Annett se Hidden No Longer. 

Die IGGS het meer as 450 Gemenereg-vredesbeamptes in 13 lande en sowat 51 gestigte groepe wat 
plaaslik funksioneer. Finansiering kan gereël word vir gemenereg-groepe wat daarvoor wil aansoek 
doen. Om die ITCCS, die IGGS in Brussel of sy plaaslike takke te kontak of om vrywillige diens te 
lewer, e-pos of skakel: itccscentral@gmail.com, hiddenfromhistory1@gmail.com, 386-323-5774 
(VSA) of 250-591-4573 (Kanada).  

